
	1.Оюу толгойн гэрээг шинэчлэх хэлэлцээрт баримтлах үндсэн зарчим, удирдамж
	3


Монгол Улсын Их Хурлын 2021 оны хаврын ээлжит чуулганы Түр хороо
/“Оюу толгой ордын ашиглалтад Монгол Улсын эрх ашгийг хангуулах тухай” Монгол Улсын Их Хурлын 2019 оны 92 дугаар тогтоолын хэрэгжилтэд хяналт тавих, шаардлагатай бол санал боловсруулж, дүнг нэгдсэн хуралдаанд танилцуулах үүрэг бүхий/-ны 03 дугаар сарын 29-ний өдөр /Даваа гараг/-ийн хуралдааны товч тэмдэглэл

Түр хорооны дарга Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 24 гишүүнээс 14 гишүүн хүрэлцэн ирж, 58.3 хувийн ирцтэйгээр хуралдаан 15 цаг 25 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: С.Бямбацогт, Ж.Ганбаатар, С.Ганбаатар.
Нэг.Оюу толгойн гэрээг шинэчлэх хэлэлцээрт баримтлах үндсэн зарчим, удирдамж

Хуралдаанд Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн дарга С.Янжинхорлоо, мөн хэлтсийн референт Ц.Рэнцэнтогтох, Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, мөн хэлтсийн зөвлөх М.Солонго, Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Үйлдвэржилтийн бодлогын байнгын хороо хариуцсан референт Б.Ууганцэцэг нар байлцав.


Улсын Их Хурлын гишүүн Ш.Адьшаа Монгол Улсын Их Хурлын чуулганы хуралдааны дэгийн тухай хуулийн 12 дугаар зүйлийн 12.3-т заасны дагуу уг асуудлыг хаалттай горимоор хэлэлцэх нь зүйтэй гэсэн горимын саналыг гаргав.

Ц.Даваасүрэн: Улсын Их Хурлын гишүүн Ш.Адьшаагийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  5

Бүгд:


14

64.3 хувийн саналаар горимын санал дэмжигдсэн тул хаалттай хуралдаанд шилжив.
Нээлттэй хуралдаан 04 минут үргэлжилж, 15 цаг 29 минутаас хаалттайгаар үргэлжлэв. 

Тэмдэглэлтэй танилцсан:


ТҮР ХОРООНЫ ДАРГА                                                    Ц.ДАВААСҮРЭН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ

МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ

ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ БҮХИЙ/-НЫ 03 ДУГААР САРЫН 29-НИЙ ӨДӨР /ДАВАА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Даваасүрэн: Эрхэм гишүүдийн энэ өдрийн амгаланг эрье. Оюу толгой ордод Монгол Улсын эрх ашгийг хангуулах үүрэг бүхий Улсын Их Хурлын Түр хорооны анхны хуралдааныг эхлүүлье. Хуралдааны ирц, ирвэл зохих 23-аас ирсэн 14, 58.3 хувьтай байгаа учраас хуралдааны ирц хангалттай байна. Хуралдаанаа эхэлье.

Өнөөдрийн хуралдаанаар хэлэлцэх асуудал нэг асуудал байгаа. Та бүхэн мэдэж байгаа, маргаашаас эхлээд Монгол Улсын Засгийн газрын ажлын хэсэг Оюу толгойн хөрөнгө оруулагчтай Оюу толгойн Хөрөнгө оруулалтын гэрээ болон мөн Дубайн гэрээний асуудлуудаар хэлэлцээр эхлэхээр байгаа. Өнөөдрийн бидний хэлэлцэх асуудал бол энэ ажлын хэсэгт оролцож байгаа Улсын Их Хурлын гишүүдэд Оюу толгойн гэрээг шинэчлэх хэлэлцээрт баримтлах үндсэн зарчим, удирдамжийг баталж өгье гэдэг ийм агуулгаар энэ асуудлыг хэлэлцэхээр оролцож байгаа юм.

Өнөөдрийн хэлэлцэх асуудал бол Оюу толгойн гэрээг шинэчлэх хэлэлцээрт баримтлах үндсэн зарчим, удирдамж. Хэлэлцэх асуудалтай холбогдуулаад санал хэлэх гишүүн байна уу? Адьшаа гишүүн.

Ш.Адьшаа: Оюу толгойн Түр хорооны энэ хуралдааныг Улсын Их Хурлын чуулганы хуралдааны дэгийн тухай хуулийн 12.3-т заасныг үндэслэж энэ хуралдааныг хаалттай явуулах ийм горимын санал гаргаж байгаа юм. Яагаад вэ гэхээр энд бас улсын нууц, Оюу толгойн гэрээ, энэтэй холбоотой олон асуудлуудыг бас илэн далангүй ярьж, бодлогын бичиг баримтад тусгах ийм зайлшгүй шаардлага байна гэж үзэж байгаа учраас энэ хуралдааныг хаалттай горимоор явуулж өгөх горимын санал гаргаж байна.

Ц.Даваасүрэн: Бас хэлэлцээрт баримтлах үндсэн зарчим, удирдамж учраас нууцаар явуулах нь буруу биш байх. Тийм учраас Адьшаа гишүүний гаргасан саналаар Дэгийн тухай хуулийн дагуу санал хураалт явуулах ёстой юм байна. Дэмжигдсэн тохиолдолд нууцын горимд шилжинэ. Ингээд Дэгийн тухай хуулийн 12.3-ын дагуу Түр хорооны хуралдааныг нууцын горимд шилжүүлье гэсэн санал хураалт явуулъя. Дэмжиж байгаа гишүүд саналаа өгье. 14 гишүүнээс 9 гишүүн дэмжсэн байна. 64.3 хувиар олонхын саналаар дэмжигдсэн учраас нууцын хаалттай горимд шилжүүлье. Манай холбогдох албаныхан хаалттай горимд хуралдааныг шилжүүлээрэй. Дэгийн хуулийн 12.6-д “хаалттай хуралдаанд дуу, дүрс бичлэг хийх, гар утас, бусад хөдөлгөөнт төхөөрөмж авч орох, утсаар ярихыг хориглоно” гэдгийг та бүхэнд сануулъя. Гар утсаа хаалттай горимд шилжүүлээрэй. /хуралдаан хаалттайгаар үргэлжлэв./

